
				এই পাতাটির মুদ্রণ সংশোধন করা প্রয়োজন। 
X 89 ഗ്ല-്)?സ്റ്റന്റ്
অচেতন হৈল কু’জী শ্বাস মাত্র আছে। ভরত ভাবেন নারীহত্যা হয় পাছে |
বারে বারে ভরত বলেন সুবচন । নারীহত্যা হয় পাছে শুন শত্ৰুঘন ।
রক্ত চৰ্ম্ম নাহি আর অস্থিমাত্র সার। নারীবধ হয় পাছে না মারিহ আর | নারীহত্যা মহাপাপ শুন শত্ৰুঘন । যদি এই পাপে রাম করেন বর্জন | মাতৃহত্যা নাহি করি শ্রীরামের ডরে। এত শুনি শত্ৰুঘন ছাড়িল কু’জীরে ॥ লইলেন কু’জীরে কৈকেয়ী বিদ্যমান। এতেক প্রহারে তাঁর রহিল পরাণ || ভরত বলেন, ভাই, দেব সব জানে। এতেক হইবে ভাই জানিব কেমনে। রামেরে দিলেন পিতা রাজসিংহাসন ।
কে জানে করিলে মাতা অন্যথাচরণ ॥ সংসারের ভোগ ভুঞ্জে তবু নাহি অ'টে। রাজার মহিষী কি চেড়ীর বাক্যে খাটে ৷ আমি দুষ্ট হইলাম জননীর দোষে । কৌশল্যার কাছে যাব কেমন সাহসে । শক্ৰত্ন বলেন, তিনি না করিবেন রোষ । আপনি জানেন মাতা যার যত দোষ |
ভরত-শত্রুঘ্ন হেথা করেন রোদন । কৌশল্যা বসিয়া ঘরে করেন শ্রবণ।
ভরত শক্র গিয়া ভাই দুই জন । করিলেন কৌশল্যার চরণ বন্দন ॥
‘পুত্র বলি কৌশল্য ভরতে নিল কোলে।
উভয়ের সর্বাঙ্গ তিতিল নেত্র-জলে। কৌশল্যা বলেন, শুন কৈকেয়ী-নন্দন। মায়ে-পোয়ে রাজ্য কর ভরত এখন ॥
[ অযোধ্যাকাণ্ড
কালি রাজা হবে রাম আজি অধিবাস । হেন কালে তব মাতা দিল বনবাস || হরিল কাহার ধন রাম কার নারী। কোন দোষে পুত্রে মোর করে দেশান্তরী ॥ আমারে করিয়া দূর ঘুচাও এ কাটা । পাঠাও রামের কাছে শিরে ধরি জটা ॥ দুঃখভাগী যেই জন সেই পায় দুখ । মায়ে-পোয়ে ভরত, করহ রাজ্য-সুখ ॥ কাতর ভরত অতি কৌশল্যার বোলে। রামের সেবক আমি তুমি জান ভালে (২) ॥ মম মতে রাম যদি গিয়াছেন বনে । দিব্য করি মাতা আমি তোমার চরণে ॥ রাজা যদি প্রজা পীড়ে না করে পালন । আমারে করুন বিধি সে পাপ ভাজন । প্রজা হ’য়ে রাজদ্রোহ করে যেই লোকে । সেই পাপে পাপী হয়ে ডুবিব নরকে ॥ বিদ্যা পেয়ে যে না করে গুরুর সেবন । কৰ্ম্ম করি দক্ষিণা না দেই যেই জন ৷ আপনা বাখানে, যেবা পরনিন্দা করে। সেই মহাপাপরাশি ঘটুক আমারে। স্থাপাধত (৩) হরণেতে যে হয় পাতক । তন্ত পাপে পাপী হ’য়ে ভুঞ্জিব নরক। রামেরে বঞ্চিয় রাজ্য আমি যদি চাই। ইহ-পরকাল নষ্ট, শিবের দোহাই ৷
শপথ করেন এত ভরত তখন । কৌশল্যা বলেন, পুত্র, জানি তব মন ৷ রামের হৃদয় ধৰ্ম্মে যেমন তৎপর। তোমার হৃদয় পুত্র একই সোসর। চৌদবর্ষ গেলে রাম আসিবেন দেশ । ততদিনে মম প্রাণ হইবে নিঃশেষ।
(১) কৈকেয়ী নদন-ভরত ; ভরতকে কৈকেয়ী নদন বলায় কৈকেয়ীর মত কুটীল-প্রকৃতি বলার
ইঙ্গিত। (২) ভালে—ভাল। (৩) স্থাপ্য ধন-গচ্ছিত ধন ।

